
NON CREO QUE SE POIDA
TOMAR MOI EN SERIO NINGUN
COLECTIVO PROFESIONAL
CUXA FORMA PRINCIPAL

DE ORGANIZACION SEXA,
UNICAMENTE, A DAS

REDES SOCIAIS, NIN QUE
TENAN COMO MAXIMO
REPRESENTANTE[...] O
ADMINISTRADOR DUN GRUPO
DE WHATSAPP

ai dias nos que custa seguir-
lle o ritmo ao teléfono mobil.
Non hai nin dez minutos que
lle dei un descanso ao meu e acumu-
laronseme 78 mensaxes sen ler. A in-
mensa mayoria do grupo de Whats-
App ao que “un amigo” me convidou
a unirme e no que, supostamente, se
autoorganiza o sector para levar a
cabo unha tractorada que pretende
paralizar o pafs.
“Sen politicos, nin sindicatos, que
quede claro”, aclara cada pouco algin
dos 260 membros desta presurosa

As tractoradas do WhatsApp

comunidade virtual. De feito, por mo-
mentos, a actividade resulta tan cao-
tica que as conversacions se cruzan
e, mentres, os mais faladores aren-
gan os que estamos calados, outros
debaten sobre a Axenda 2030 e ou-
tros cantos discuten encendidamente
sobre os enlaces da autovia na que
resultaria mais efectivo colocar os
tractores. Os que parecen exercer de
coordinadores colgan videos de per-
soas mais ou menos anénimas que
se autoerixen como 0s NoSoS repre-
sentantes e dos actos de protesta que
xa se levaron a cabo en Francia ou
Alemaifa. Outra sefiora mesmo pon
4 nosa disposicion os servizos gratui-
tos dun despacho de avogados. Como
para estar tranquilos, vaia.

E entre tanta mensaxe vénme &
cabeza a boa de Mercedes Sosa can-
tando aquilo de “Cambia o superfi-
cial, cambia tamén o profundo, cam-
bia 0 modo de pensar, cambia todo
neste mundo”. E lembro a mifia pri-
meira tractorada hai case 40 anos
coa nitida imaxe do flamante John
Deere 2035 recentemente comprado
pola mina familia —ainda hoxe segue
en activo— compartindo cruzamen-
to cos tractores dos nosos vecinos.
Protestas masivas que se convoca-
ron mediante a boca a boca e pola
incerteza que provocaba no sector a
entrada no sistema europeo de cotas
lacteas.

Anos despois, os tractores volveron
sair 4 ria en varias ocasions para
protestar pola supertaxa ou, mais re-
centemente, polos baixos prezos do
leite. Sempre en actos debidamente
comunicados, autorizados e organi-
zados por algtn ou varios sindicatos
agrarios. Premisas que nesta ocasion
nin se cumpren nin se tefien inten-
cién de cumprir. Como tampouco pa-
rece darselle demasiada importancia
a acordar unha tadboa reivindicativa,
imprescindible nas mobilizacions de
outrora, que agora varia segundo as
zonas ou mesmo segundo os dias.

Que pasou neste tempo para que
todo cambiase tanto? Pois unha chea
de cousas que, ainda que poida pare-
cer o contrario, van sempre en detri-
mento do propio sector produtor. Por
unha banda, somos moitos menos
que en tractoradas precedentes —so
en Galicia vén desaparecendo unha
granxa leiteira ao dia durante os tlti-
mos cinco anos- e, pola outra, estamos
peor organizados e representados ca
nunca. Ou esa é a opinién mais estendi-
da entre os propios produtores que non
esconden unha furibunda aversion cara
aos sindicatos agrarios, aos que acusan,
entre outras lindezas, de manter certa
conivencia co poder establecido a cam-
bio do seu sustento econémico. O sector
tampouco parece ter moita confianza
nos politicos aos que, paradoxalmente,
lles dirixen todas as suas queixas.

Esta mala relacién, que vai cami-
fio de converterse en divorcio total,
non nos beneficia, ainda que moitos
dos meus compafieiros do WhatsApp
crean o contrario, nin a eles nin a nés.
Porque, por moito que nos pese, todos
eles foron elixidos democraticamente,
mesmo por algins de ndés mesmos.
Resulta unha obviedade falar da for-
ma na que, dentro da lei, deben mu-
dar estas cousas.

Vaia, que os sindicatos agrarios te-
fien un problema moi serio se os agri-
cultores e gandeiros non lles fan caso
ou non se senten apoiados por eles.
Pouco crédito ten unha asociacion
agraria se os profesionais do campo
non contan con eles nas stias protes-
tas. Nalgiin momento haberd ocasion
de volver elixir interlocutores e, de
seguir nesta lifia, non parece que lles
vaia ir moi ben a cousa.

Dito isto, tampouco creo que poida
tomarse moi en serio ningun colecti-
vo profesional cuxa forma principal
de organizacién sexa, unicamente, a
das redes sociais, nin que tefian como
maximo representante, por moi sen-
sato que sexa, o administrador dun
grupo de WhatsApp. B



